
Shiva Stuti by Daksha

દક્ષકૃતા શિવસ્તુતિઃ

દક્ષ ઉવાચ ।
નમામિ શઙ્કરં સાક્ષાદ્યદાધારમિદં જગત્ ।
કાલરૂપં યથાકાલં બોધયામાસ તં શિવમ્॥ ૯૧॥
કાલેન ફલમૂલાનિ જાયતેઽન્નાદિકાનિ ચ ।
શીતોષ્ણસમભાવશ્ચ સદા કાલેન જાયતે॥ ૯૨॥
સૂર્યસ્તપતિ કાલેન જ્યોતિષાં ગણ એવ ચ ।
કાલેન જાયતે વૃષ્ટિરનાવૃષ્ટિસ્તથા વિભો॥ ૯૩॥
કાલેન મૃજ્યતે સૃષ્ટિબ્રહ્મણા વૈ પુનઃ પુનઃ ।
કાલન પાલનં તત્ર કુરુને વિષ્ણુરવ્યયઃ॥ ૯૪॥
કાલેન સ્વેચ્છયા શમ્ભુઃ સંહારં પ્રકરોતિ ચ ।
યત્કિચિદિહ તત્સર્વં કાલાધીનં ન સંશયઃ॥ ૯૫॥
સ એવ કાલો ભગવાનીશ્વરો બ્રહ્મસંજ્ઞિતઃ ।
શિવઃ સાક્ષાચ્ચ વેદેષુ કથ્યતે વેદવાદિભિઃ॥ ૯૬॥
ક્ષમસ્વ મેઽપરાધં ત્વં ત્વન્માયાગર્વિતસ્ય   ચ ।
યત્કૃતં તદ્દયાસિન્ધો નમસ્તે પરમેશ્વર॥ ૯૭॥
સગુણાય નમસ્તુભ્યં નિર્ગુણાય નમો નમઃ ।
સૃષ્ટિકર્ત્રે ચ સંહર્ત્રે પાત્રે નાનાસ્વરૂપિણે॥ ૯૮॥
અનન્તગુણરાશિસ્ત્વં વર્ણનીયં કિમપ્યહો ।
નાન્તં બ્રહ્માદયો જગ્મુર્માદૃશાનાં ચ કા કથા॥ ૯૯॥
નમો નમો બ્રહ્મમયાય દેવાદયે શિવાયાથ ચ પૂર્ણમૂર્તે ।
અનાદિમધ્યાન્તવિહીનભૂમ્ને નમો નમો ભક્તભયાપહન્ત્રે॥ ૧૦૦॥
ઇત્યેવં સ્તુવતસ્તત્ર પ્રેમગદ્ગદયા ગિરા ।

અજવત્તસ્ય સઞ્જાતં ભાષણં લલલલ્લલમ્॥ ૧૦૧॥
તેન હૃષ્ટો મહાદવસ્તં પુનર્નરમસ્તકમ્ ।
ભગવાન્ કારયામાસ યથાપૂર્વ મુનીશ્વરાઃ॥ ૧૦૨॥
પ્રોવાચ મધુરં વાક્યં શિવસ્તં સર્વસન્નિધૌ ।
પ્રજાપતિપતિર્દક્ષ સર્વમાન્યો ભવિષ્યસિ॥ ૧૦૩॥
ત્વયા યદ્રચિતં સ્તોત્રં મદીયં મત્પ્રિયં ભવેત્ ।
યસ્તોષ્યતિ પ્રદાસ્યામિ તસ્મૈ કામમનેન મામ્॥ ૧૦૪॥
ઇહ ભુક્ત્વાઽખિલાન્ભોગાનન્તે મલ્લોકમાપ્નુયાત્ ।
મમ પ્રીતિકરશ્ચાસૌ ભવિષ્યતિ ન સંશયઃ॥ ૧૦૫॥
ત્વયા યદજવદ્વાક્યં કૃતં મે ખલુ સન્નિધૌ ।
તદ્વદ્યો મત્સમીપે વૈ કરિષ્યતિ નરઃ સકૃત્॥ ૧૦૬॥
તેન હૃષ્ટો ભવિષ્યામિ વાઞ્છિતં પૂરયામિ ચ ।
એવં દત્ત્વા વરં શમ્ભુસ્તત્રૈવાન્તરધીયત॥ ૧૦૭॥
ઇતિ શ્રીમુદ્ગલપુરાણે પ્રથમે ખણ્ડે વક્ત્રતુણ્ડચરિતે
ચતુર્થાધ્યાયાન્તર્ગતા દક્ષકૃતા શિવસ્તુતિઃ સમાપ્તા॥ ૧.૪

